
De STHB
(Stadtheimatbund Münster e. V.)

is för alls dao, wat met mönsterske 
Heimatkultur to doon hät. He bütt 
siene 33 Vereine Hölpe bi Heimatpliäge, 
Heimatfüörskung un Präsentation van 
iähr Doon.

He möch daoto bidriägen, dat Mönster 
sienen Patt wiedergeiht äs Stadt van 
Wiettenschop un Liäwensard.

He arbeidt daoför, dat Mönster in en 
Europa, wat ümmer mähr bineenwäss, 
Mönster bliff: de schöne Stadt in de 
Midde van de hele Region, de Stadt, 
in de to liäwen sick 
lauhnt un Freide mäk.

He will methelpen, dat all dat Guede, 
wat düör 1200 Jaohre in Mönster 
wassen is un et druogen hät, siene 
Kraft behäöllt.

He geiht daovan uut, dat jedereen 
in de Büörgerschop van Mönster 
sick för dat Hele tostännig föhlen 
un engageren kann un sall; dat 
bedräpp besunners de Arbeid in 
de Vereine un in en Ährenamt. So 
kann dat, wat de STH B dööt un will, 
up breden Grund in de Stadtgesel 
schop staohn.

Uut dat graute Spektrum van 
STH B-Aktivitäten sallt hier drei 
nommt wärden:

• Mönster äs Stadt van den West- 
fäölsken Friäden van 1648 un äs 
Friädensstadt vandage wieder- 
brengen,

• de nederdüütske Kultur in Spraoke, 
Literatur, Leed, Thriaoter usw. bewah-
ren un pliägen,

• Mönsters Büörgerschop upmüntern, 
sick för de Stadt to engageren.

Swaor 
Et magg nich licht sien,

alltiets un üöwerall de Waohrheit
to säggen un to verfechten.

Un klook magg et auk nich sien.
Leigen apatt döt weh. –

Auk Swiegen kann Leigen sien.
Ottilie Baranowski
Nagelholt, Münster 1982  

Spruch des Monats:

Swigen is biäter äs daor Gequater.

Worterklärung:  
daor – töricht, dumm

Veranstaltungshinweise November 2023:

Aktuelle Veranstaltungen finden Sie auch unter www.stadtheimatbund-muenster.de

Bitte beachten Sie auch die entsprechenden Hinweise in der Tagespresse oder fragen Sie direkt bei Ihrem Verein nach.


